
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 22-Ի N 580-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը.	
 ««Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» 2022 թվականի դեկտեմբերի 16-ի ՀՕ-458-Ն օրենքի 3-րդ հոդվածի 3-րդ մասի համաձայն.
«3. Մինչև ներքին գործերի նախարարության կանոնադրության հաստատումը Կառավարությունը որոշում է ներքին գործերի նախարարության ենթակա մարմինների ենթակայության հարցը։»:
Հաշվի առնելով վերոգրյալը, ինչպես նաև Ներքին գործերի նախարարությանը վերապահված գործառույթների շրջանակը և պետական կառավարման համակարգի անխափան գործունեության ապահովման կարևորությունը՝ անհրաժեշտություն է առաջացել ընդունել սույն նախագիծը:
2. [bookmark: _GoBack]Առաջարկվող կարգավորման բնույթը.
Նախագծով առաջարկվում է Ներքին գործերի նախարարության ենթակայությանը հանձնել Ոստիկանությունը, Փրկարար ծառայությունը և Միգրացիայի և քաղաքացիության ծառայությունը՝ ըստ այդմ ուժը կորցրած ճանաչելով Արտակարգ իրավիճակների նախարարությանը վերաբերող ենթակետը և Միգրացիոն ծառայությանը վերաբերող պարբերությունը:
3. Ակնկալվող արդյունքը.
Նախագծի ընդունմամբ կապահովվեն ««Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» 2022 թվականի դեկտեմբերի 16-ի ՀՕ-458-Ն օրենքի 3-րդ հոդվածի 3-րդ մասի պահանջի կատարումը և Ներքին գործերի նախարարության պատշաճ գործունեության համար անհրաժեշտ պայմանները:
 
4. Կապը ռազմավարական փաստաթղթերի հետ.
Հայաստանի Հանրապետության կառավարության 2021-2026 թվականների ծրագրի 5.4-րդ գլխում ամրագրված է.
«Ժողովրդավարական պետությանն ու հասարակարգին բնորոշ է ոստիկանության ոլորտի միասնական քաղաքականություն մշակող և իրականացնող, պատասխանատու գործադիր իշխանության մարմնի առկայությունը: Ըստ հաստատված ռազմավարության՝ նախատեսվում է ստեղծել ներքին գործերի նախարարություն, որը թույլ կտա նաև ապահովել ոլորտի թե՛ խորհրդարանական, թե՛ քաղաքացիական վերահսկողություն, ինչպես նաև կդառնա ոլորտի բարեփոխումների իրագործողն ու պատասխանատուն։»:
Վերոգրյալի համատեքստում հարկ է նշել, որ սույն նախագծի ընդունումը կապված է Ներքին գործերի նախարարության պատշաճ գործունեությունն ապահովելու հետ:
2

